
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


মরুশ্মশানসঞ্চর,

শংকর! শংকর!

বজ্রঘোষবাণী,

রুদ্র শূলপাণি

মৃত্যুসিন্ধুসন্তর,

শংকর শংকর!





প্রস্থান

 নেপথ্যে। মা ডাকে, মা ডাকে। ফিরে আয়, সুমন ফিরে আয়।

 বিভূতি। ও কী শুনি? ও কিসের শব্দ?

 ধনঞ্জয়। অন্ধকারের বুকের ভিতর খিল্ খিল্ করে হেসে উঠল যে।

 বিভূতি। আঃ থামো-না, শব্দটা কোন্ দিকে বলো তো।

 নেপথ্যে। জয় হোক ভৈরব।

 বিভূতি। এ তো স্পষ্টই জলস্রোতের শব্দ!

 ধনঞ্জয়। নাচ আরম্ভের প্রথম ডমরুধ্বনি।

 বিভূতি। শব্দ বেড়ে উঠছে যে, বেড়ে উঠছে।

 কঙ্কর। এ যেন—

 নরসিং। বোধ হচ্ছে যেন—

 বিভূতি। হাঁ, হাঁ, সন্দেহ নেই। মুক্তধারা ছুটেছে। বাঁধ কে ভাঙলে? কে ভাঙলে? তার নিস্তার নেই।


কঙ্কর নরসিং ও বিভূতির দ্রুত প্রস্থান

 রণজিৎ। মন্ত্রী, এ কী কাণ্ড?

 ধনঞ্জয়। বাঁধ-ভাঙার উৎসবে ডাক পড়েছে।

		 এই পাতা শেষ সম্পাদিত হয়েছে ১৫:১৯টার সময়, ২০ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

